
Hitz beste 

Anjel Lertxundi 

Generoez 

Literaturari buruzko manual bat idatzi beharko banu, generoen kapituluan ez nintzateke nobelaz edo poesiaz bakarrik arituko. Jorratuko nituzke manualetan inoiz agertzen ez diren generotxo apalagoak ere; adibidez, eskaintzak; testuen sarrera gisako aipuak; liburuen izenburuak; testu baten baitan autonomia hartzen duten mikro elementuak.... Uste dut Genero osagarriak deituko niokeela sailari. Ez dakit. Bego horretan, manualari inoiz ekingo ez diodan egun arte. 

Liburu batean ageri diren testu guztiak ez dira idazleak idatziak. Editoreak ere hartzen du parte: liburuen azal-hegaletako biografiak, kontrazaletako balorazio eta erreklamoak... Roberto Calasso idazle italiarrak Adelfi argitaletxeko liburuen kontrazalak idazten zituen. Haien antologia bat argitaratu du oraintsu: Ehun gutun ezezagun bati (Gaztelaniaz, Anagraman). 

Perla bat: literaturak badaki bazter ezkutuenetara ere iristen. 

